
ҚАЗАҚСТАН РЕСПУБЛИКАСЫНЫҢ
ЗАҢЫ

Мемлекет басшысының тапсырмаларын іске асыру бойынша   
«Жер қойнауы және жер қойнауын пайдалану туралы»      
Қазақстан Республикасының Кодексіне өзгерістер мен толықтырулар енгізу туралы

1-бап. 2017 жылғы 27 желтоқсандағы «Жер қойнауы және жер қойнауын пайдалану туралы» Қазақстан Республикасының Кодексіне мынадай өзгерістер мен толықтырулар енгізілсін:
1) бүкіл мәтін бойынша «мемлекеттік органның интернет-ресурсында», «тиісті мемлекеттік органның интернет-ресурсында», «құзыретті органның интернет-ресурсында», «жер қойнауын зерттеу жөніндегі уәкілетті органның интернет-ресурсында», «жергілікті атқарушы органның интернет-ресурсында» деген сөздер тиісінше «мемлекеттік орган Жер қойнауын пайдаланудың бірыңғай платформасында», «тиісті мемлекеттік орган Жер қойнауын пайдаланудың бірыңғай платформасында», «құзыретті орган Жер қойнауын пайдаланудың бірыңғай платформасында», «жер қойнауын зерттеу жөніндегі құзыретті орган Жер қойнауын пайдаланудың бірыңғай платформасында», «жергілікті атқарушы орган Жер қойнауын пайдаланудың бірыңғай платформасында» деген сөздермен ауыстырылсын;
2) 29-баптың 5-тармағы мынадай редакцияда жазылсын: 
«5. Лицензияны берген мемлекеттік орган оны Жер қойнауын пайдаланудың бірыңғай платформасында берілген күні жариялауға тиіс.»;
3) 34-баптың 1-тармағының 2) тармақшасы мынадай редакцияда жазылсын:
«2) мыналардың:
лицензия беру кезектілігі мен басымдылығын бұзу;
осы Кодексте көзделмеген негіздер және тәсілдер бойынша лицензия беру;
осы Кодексте көзделген, тыйым салуға және жер қойнауы учаскесінің аумағы бойынша және лицензия мазмұнына қойылған талаптарға қарамастан, лицензия беру;
осы Кодексте көзделмеген және (немесе) лицензия иеленушісіне оны жер қойнауын пайдалану құқығын алуға үміткер өзге тұлғаларға қатысты басым жағдайға қоятын лицензиялар шарттарымен жекелеген артықшылықтар беретін шарттармен лицензия беру;
егер лицензия беруден бас тарту негіздері тек формальды болмаса, мұндай негізге қарамастан, лицензия беру нәтижесінде мемлекеттік органның лицензия беру туралы негізсіз шешіміне алып келген, осы Кодексте белгіленген лицензия беру тәртібі бұзылса;»;
4) 42-баптың 1-тармағы мынадай редакцияда жазылсын:
«1. Мыналар:
1) өтеулі не өтеусіз азаматтық-құқықтық мәмілелер негізінде, оның ішінде заңды тұлға таратылған жағдайда объектілерді иеліктен шығару, сондай-ақ оларды салым ретінде заңды тұлғаның немесе өзге де ұйымның жарғылық капиталына енгізу;
2) жер қойнауын пайдалану құқығымен байланысты объектілерге, оның ішінде кепілге салу кезінде өндіріп алуды қолдану;
3) жаңа қатысушыны, пайшыны қабылдау немесе акцияларды орналастыру нәтижесінде жер қойнауын пайдалану құқығымен байланысты объектіге құқықтың туындауы;
4) заңды тұлға қайта құрылған кезде тапсыру актісі немесе бөлу балансы негізінде құқықтық мирасқорлық тәртібімен жер қойнауын пайдалану құқығымен байланысты объектілердің ауысуы;
5) жер қойнауын пайдалану құқығымен байланысты объектілердің мұрагерлік тәртіппен ауысуы;
6) жер қойнауын пайдалану құқығымен байланысты объектілер болып табылатын акцияларды және басқа да бағалы қағаздарды ұйымдастырылған бағалы қағаздар нарығында айналымға шығару жер қойнауын пайдалану құқығымен байланысты объектілердің ауысуы деп танылады.
Қазақстан Республикасының ұйымдастырылған бағалы қағаздар нарығында және (немесе) шет мемлекеттің аумағында қызметін жүзеге асыратын қор биржасында осындай объектілерді сатып алу туралы шектеусіз тұлғалар тобына ұсыныс жасау және (немесе) Қазақстан Республикасының ұйымдастырылған бағалы қағаздар нарығында және (немесе) шет мемлекеттің аумағында қызметін жүзеге асыратын қор биржасында  акцияларды орналастыру жер қойнауын пайдалану құқығымен байланысты объектілер болып табылатын акцияларды және басқа да бағалы қағаздарды ұйымдастырылған бағалы қағаздар нарығында айналымға шығару деп танылады. Бұл ретте ұйымдастырылған бағалы қағаздар нарығында айналымға шығару бағалы қағаздарды үлестес тұлғалар тобы немесе бір ғана тұлға, егер мұндай тұлға андеррайтер немесе маркетмейкер болып табылмаса, сатып алумен қатар жүрмеуге тиіс.»;
5) 45-баптың 7-тармағы мынадай редакцияда жазылсын: 
«7. Егер жер қойнауын пайдалану құқығының және (немесе) жер қойнауын пайдалану құқығымен байланысты объектілердің ауысуына рұқсат беруге арналған өтініш пайдалы қатты қазбалардың ірі кен орнын қамтитын және (немесе) стратегиялық жер қойнауы учаскесі болып табылатын жер қойнауы учаскесінде жер қойнауын пайдалану құқығына қатысты берілсе, не егер өтініш жер қойнауын пайдалану құқығымен байланысты объектілер болып табылатын акциялар мен өзге де бағалы қағаздарды шығару және оларды бағалы қағаздар ұйымдастырылған нарығында айналымға жіберу жөніндегі рұқсатқа қатысты берілсе, егер тиісті жер қойнауы учаскесінде жер қойнауын пайдалану құқығының және (немесе) жер қойнауын пайдалану құқығымен байланысты объектілердің болжалды ауысуы ұлттық қауіпсіздік мүдделерін қозғайтын болса, құзыретті орган осындай өтінішті және оған қоса берілетін құжаттарды алған күннен бастап бес жұмыс күні ішінде оларды ұлттық қауіпсіздік органдарына жер қойнауын пайдалану құқығының (жер қойнауын пайдалану құқығындағы үлестің) және (немесе) жер қойнауын пайдалану құқығымен байланысты объектілердің ауысуын ұлттық қауіпсіздік талаптарына сәйкестігі тұрғысынан қарау үшін жібереді.
Егер жер қойнауын пайдалану құқығының (жер қойнауын пайдалану құқығындағы үлестің) және (немесе) жер қойнауын пайдалану құқығымен байланысты объектілердің ауысуы ұлттық қауіпсіздік мүдделерін қозғайтын болса, ұлттық қауіпсіздік органдары бұл туралы құзыретті органды өтінішті алған күннен бастап он жұмыс күні ішінде хабардар етеді. Бұл жағдайда құзыретті орган ұлттық қауіпсіздік органдарынан жер қойнауын пайдалану құқығы (жер қойнауын пайдалану құқығындағы үлес) және (немесе) жер қойнауын пайдалану құқығымен байланысты объектілер ауысуының ұлттық қауіпсіздік талаптарына сәйкестігі туралы растауды алғанға дейін өтінішті қарауды тоқтата тұрады. Құзыретті орган ұлттық қауіпсіздік органдарынан хабарлама алған күннен бастап бес жұмыс күні ішінде өтініш иесіне осындай тоқтата тұру туралы хабарлайды.
Құзыретті орган ұлттық қауіпсіздік органдарынан растауды алғаннан кейін өтінішті қарауды қайта бастайды.»;
6) 68-бапта:
2-тармақтың төртінші және бесінші бөліктері мынадай редакцияда жазылсын: 
«Хабарлама табыс етілгені туралы хабарламасы бар тапсырысты хатпен, жазбаша нысанда, электрондық пошта арқылы не Жер қойнауын пайдаланудың бірыңғай платформасы арқылы жіберілуге тиіс.
Қағаз жеткізгіштегі, электрондық нысандағы немесе электрондық құжат нысанындағы хабарламалар жазбаша нысандағы хабарламаларға жатады.»;
3-тармақтың бірінші бөлігі мынадай редакцияда жазылсын:
«3. Егер осы Кодексте өзгеше көзделмесе, Қазақстан Республикасының бүкіл аумағында таратылатын мерзімді баспасөз басылымдарында жариялау, сондай-ақ мемлекеттік органның интернет-ресурсында орналастыру арқылы адамдардың белгісіз тобына арналған мемлекеттік органдардың хабарлауы жүзеге асырылады.»; 
4-тармақ мынадай редакцияда жазылсын:
«4. Хабарлау осы Кодексте көзделген ақпараттық жүйелер пайдаланыла отырып та жүзеге асырылуы мүмкін.
Ақпараттық жүйелерді де пайдалана отырып хабарлау тәртібін құзыретті орган айқындайды.
Осы Кодекстің 47-бабының 3-тармағында, 50-бабының 1 және 
4-тармақтарында, 106-бабының 5-тармағында, 107-бабының 4-тармағында, 
133-бабының 2, 4 және 5-тармақтарында, 146-бабының 3-тармағында, 
149-бабының 2-тармағында, 163-бабының 1 және 4-тармақтарында, 
164-бабының 3-тармағында, 181-бабының 2, 4 және 5-тармақтарында көзделген хабарламалар, хабар хаттар және хабарлар құзыретті орган айқындайтын тәртіппен отын-энергетика кешенін басқарудың бірыңғай мемлекеттік жүйесі арқылы жіберіледі.»;
5-тармақ мынадай редакцияда жазылсын:
«5. Осы Кодекстің 115-бабының 5-тармағында, 117-бабының 
4-тармағында, 118-бабының 5-тармағында, 119-бабының 8-тармағында, 
120-бабының 2-тармағында, 133-бабының 5-тармағында, 169-бабының 
1-тармағында, 170-бабының 2-тармағында, 171-бабының 5-тармағында, 
173-бабының 2-тармағында және 181-бабының 5-тармағында көзделген өтініштер мен ұсыныстар құзыретті орган айқындайтын тәртіппен 
отын-энергетика кешенін басқарудың бірыңғай мемлекеттік жүйесі арқылы беріледі.»;
7) 10-тарау мынадай мазмұндағы 68-1-баппен толықтырылсын:
«68-1-бап. «Жер қойнауын пайдаланудың бірыңғай платформасы» мемлекеттік ақпараттық жүйесі
1. Жер қойнауын пайдаланудың бірыңғай платформасы мемлекеттік қызметтерді көрсетуді және мемлекеттік органдар, жер қойнауын пайдаланушылар және жер қойнауын пайдалану саласындағы өзге де мүдделі тұлғалар арасындағы, оның ішінде басқа да ақпараттандыру объектілерімен интеграциялау арқылы ақпараттық өзара іс-қимылды қамтамасыз ететін мемлекеттік ақпараттық жүйе болып табылады.
2. Жер қойнауын пайдаланудың бірыңғай платформасы мыналарды да қамтиды:
1) геологиялық ақпараттың, жер қойнауын пайдалануға берілген құқықтар туралы мәліметтердің, жер қойнауын пайдалануға құқықтар беру және оларды тоқтату туралы мемлекеттік органдардың шешімдері және осы Кодекстің талаптарына сәйкес мемлекет ашық қол жеткізуді қамтамасыз ететін өзге де құжаттар мен мәліметтердің электрондық ақпараттық ресурстары;
2) пайдалануға берілген жер қойнауы учаскелерінің аумақтары, мемлекеттік геологиялық зерделеу аумақтары, блоктардың орналасуы, жер қойнауын пайдаланудың салдарын жою жүргізілетін аумақтар, ерекше қорғалатын табиғи аумақтар, сауықтыру, рекреациялық және тарихи-мәдени мақсаттағы жерлердің аумақтары, су айдындары бар жерлердің, қорғаныс пен мемлекеттік қауіпсіздік мұқтаждары үшін елді мекендердің аумақтары және жер қойнауын пайдалану құқықтарын беру үшін маңызы бар өзге де аумақтар туралы мәліметтерді қамтитын географиялық ақпараттық ресурстар.
3. Бірыңғай платформаның жұмыс істеу тәртібін, сондай-ақ оның ақпараттық ресурстарының, сервистері мен функцияларының тізбесін пайдалы қатты қазбалар саласындағы уәкілетті орган көмірсутектер, уран өндіру саласындағы уәкілетті органмен және ақпараттандыру саласындағы уәкілетті органмен келісу бойынша айқындайды.
4. Бірыңғай платформа жекешелендіруге, Қазақстан Республикасының мемлекеттік органдарының ведомстволық бағынысты ұйымдары болып табылмайтын ұйымдарға иеленуге немесе пайдалануға беруге жатпайды.»;
8) 69-баптың 2-тармағы мынадай редакцияда жазылсын:
«2. Мемлекеттік жер қойнауы қорын басқару жер қойнауын пайдалану саласындағы мемлекеттік саясаттың негізгі бағыттарына, оны жүзеге асыру жөніндегі стратегиялық және тактикалық шараларға сәйкес осы Кодексте көзделген тәртіппен жүзеге асырылады.»;
9) 70-бапта:
1-тармақ мынадай редакцияда жазылсын:
«1. Мемлекеттік жер қойнауы қорын басқару бағдарламасын жер қойнауын пайдалану саласындағы мемлекеттік саясатты іске асыру мақсатында құзыретті орган өзі айқындайтын тәртіппен әзірлейді және бекітеді.»; 
2-тармақ 11) тармақшадағы «мүмкіндіктері ескеріле отырып әзірленеді.» деген сөздер «мүмкіндіктері;» деген сөзбен ауыстырылып, мынадай мазмұндағы 12) тармақшамен толықтырылсын:  
«12) осы Кодекстің талаптары ескеріле отырып әзірленеді.»; 
3-тармақ мынадай редакцияда жазылсын:
«3. Мемлекеттік жер қойнауы қорын басқару бағдарламасында мынадай географиялық координаталар айқындалуға жатады:
1) жер қойнауын мемлекеттік геологиялық зерделеу барысында шегінде өңірлік геологиялық зерттеу, пайдалы қазбаларды іздеу және (немесе) бағалау жүргізілетін және жүргізілуі жоспарланған аумақтар;
2) осы Кодексте көзделген жағдайларда аукциондар негізінде жер қойнауын пайдалану операцияларын жүргізу үшін жер қойнауы учаскелері берілетін аумақтар;
3) шегінде жер қойнауы учаскелері көмірсутектер мен уран саласындағы ұлттық компанияларға ғана берілетін аумақтар;
4) жер қойнауын басқару жөніндегі мемлекеттік саясатты және осы Кодекстің ережелерін іске асыру үшін қажетті өзге де мәліметтер.
Мемлекеттік жер қойнауы қорын басқару бағдарламасында шегінде көмірсутектер мен уран саласындағы ұлттық компанияларға ғана жер қойнауын пайдалану құқығы берілетін аумақтар көрсету мынадай шектелген:
1) тікелей келіссөздер негізінде көмірсутектерді барлауға және өндіруге немесе өндіруге арналған келісімшарт жасасу үшін – қатарынан үш жыл;
2) пайдалы қатты қазбаларды барлауға арналған лицензияны беру үшін –  уранның кенденуі және (немесе) уранның кенжатындары бар аумақтар;
3) уран өндіруге арналған келісімшарт жасасу үшін – уран кен орнының болуы.
Егер көмірсутектер саласындағы ұлттық компаниямен тікелей келіссөздер негізінде көмірсутектерді барлауға немесе өндіруге арналған келісімшарт қатарынан үш жыл өткен соң жасалмаса немесе көмірсутектер мен уран саласындағы ұлттық компанияларға берілген жер қойнауын пайдалану құқығы жер қойнауы учаскесінен, оның бір бөлігінен бас тарту, лицензияның қайтарылып алынуы немесе жер қойнауын пайдалану туралы келісімшарттың тоқтатылуы нәтижесінде тоқтатылса, құзыретті орган тиісті аумақтарды бәсекелі ортадағы үшінші тұлғаларға жер қойнауын пайдалану құқығын беру үшін арналған аумақтар санатына жер қойнауы қорын басқару бағдарламасына өзгерістер мен толықтырулар енгізу арқылы алты ай ішінде аударады.»;
5-тармақ мынадай редакцияда жазылсын:
«5. Құзыретті орган осы баптың 3-тармағына сәйкес мемлекеттік жер қойнауы қорын басқару бағдарламасында осы мақсаттар үшін айқындалған аумақтарда жер қойнауын пайдалану жөніндегі тиісті операцияларды жүргізу үшін жер қойнауы учаскелерін өзге де түрде пайдалануға беруге құқылы емес.»;
6-тармақ мынадай редакцияда жазылсын:
«6. Құзыретті орган бекіткен мемлекеттік жер қойнауы қорын басқару бағдарламасы, оның ішінде енгізілген өзгерістер мен толықтыруларды ескере отырып, құзыретті органның интернет-ресурсында және Бірыңғай платформада өзгерістер бекітілген және (немесе) енгізілген күннен бастап екі жұмыс күні ішінде қазақ және орыс тілдерінде ашық қолжетімділікте орналастырылуға тиіс.»;
7-тармақ алып тасталсын;
10) 74-бапта:
6-тармақтың бірінші бөлігі мынадай редакцияда жазылсын:
«6. Жер қойнауына мемлекеттік геологиялық зерттеу жүргізіліп жатқан және (немесе) жүргізу жоспарланып отырған аумақ жұмыстардың мақсаттары, міндеттері, мерзімдері және сипаты көрсетіле отырып, Бірыңғай платформаның географиялық электрондық ақпараттық ресурсында белгіленуге тиіс.»;
7-тармақ мынадай редакцияда жазылсын:
«7. Жер қойнауын мемлекеттік геологиялық зерттеу нәтижелері жұмыстарды қабылдап алу күнінен бастап екі айдан кешіктірілмей, Бірыңғай платформада ашық қолжетімділікке ұсынылады.»;
11) 75-баптың 3-тармағы мынадай редакцияда жазылсын:
«3. Мемлекеттің меншігіндегі, иелігіндегі және пайдалануындағы геологиялық ақпаратты есепке алуды, сақтауды, жүйеге келтіруді, жинақтауды және беруді, сондай-ақ Жер қойнауын пайдаланудың бірыңғай порталының жұмыс істеуін қамтамасыз етуді геологиялық ақпаратты жинау, сақтау, өңдеу және оған қолжетімділікті қамтамасыз ету жөніндегі ұлттық оператор жүзеге асырады.
Геологиялық ақпараттың электрондық нысанда қолжетімділігін қамтамасыз ету және оны беру Жер қойнауын пайдаланудың бірыңғай платформасы арқылы жүзеге асырылады.
Жер қойнауын зерттеу жөніндегі уәкілетті органның ведомстволық бағынысты ұйымы геологиялық ақпаратты жинау, сақтау, өңдеу және оған қолжетімділікті беру жөніндегі ұлттық оператор болып табылады.
Мемлекеттің меншігіндегі, сондай-ақ иелігіндегі және пайдалануындағы геологиялық ақпаратты есепке алу, сақтау, жүйеге келтіру, жинақтау және оның қолжетімділігін қамтамасыз ету тәртібін жер қойнауын зерттеу жөніндегі уәкілетті орган айқындайды.»;
12) 77-баптың 1-тармағы мынадай редакцияда жазылсын:
«1. Жер қойнауын пайдалану құқығын беретін мемлекеттік орган Бірыңғай платформада берілген жер қойнауын пайдалану құқықтары туралы ақпаратқа ашық қол жеткізуді ол мемлекеттік органда туындаған немесе алынған күннен бастап он жұмыс күні ішінде қамтамасыз етеді.»;
13) 79-баптың 4-тармағы мынадай редакцияда жазылсын:
«4. Осы Кодекске сәйкес ұсынылатын есептілікте және өзге де құжаттамада көрінеу анық емес (жалған) мәліметтерді жасыру немесе ұсыну осы Кодексте және Қазақстан Республикасының басқа да заңдарында көзделген жауаптылыққа және өзге де құқықтық салдарға алып келеді.»;
14) 144-баптың атауы мен 1, 2, 3 және 4-тармақтары мынадай редакцияда жазылсын:
«144-бап. Отын-энергетика кешенін басқарудың бірыңғай мемлекеттік жүйесі
1.	Отын-энергетика кешенін басқарудың бірыңғай мемлекеттік жүйесі – көмірсутектер саласындағы уәкілетті органның мыналарға арналған ақпараттық жүйесі:
1) көмірсутектер бойынша жер қойнауын пайдалану және уран өндіру саласындағы ақпаратты сақтау, талдау және өңдеу;
2) жер қойнауын пайдалану, энергия ресурстарын есепке алу (шикі мұнайды, газ конденсатын, шикі газды және оны қайта өңдеу өнімдерін (тауарлық газды) есепке алу) саласында мемлекеттік қызметтер көрсету және мемлекеттік функцияларды атқару; 
3) Қазақстан Республикасының заңнамасына сәйкес қайта өңдеуге және тұтынушыға жеткізуге дайындалған, сондай-ақ өз мұқтаждарына пайдаланылатын, қабаттық қысымды сақтау және (немесе) ұстап тұру мақсатында қабатқа айдау жолымен кәдеге жаратуға жататын, осы Кодекстің 146-бабында белгіленген жағдайларда және шарттарда айналымдағы шикі газдың мөлшері туралы деректерді автоматтандырылған жинау, өндеу, сақтау және пайдалану;
4) Қазақстан Республикасының заңнамасына сәйкес тұтынушыға жеткізуге дайындалған айналымдағы шикі мұнай мен газ конденсатының саны туралы деректерді автоматтандырылған жинау, өңдеу, сақтау және пайдалану;
5) мұнайды және (немесе) шикі газды, уранды барлау, өндіру және олардың айналымы саласындағы операцияларды жүзеге асыратын тұлғалармен не олардың уәкілетті өкілдерімен есептер қабылдау және (немесе) өзге де ақпараттық өзара іс-қимыл жасау.
2. Көмірсутектер саласындағы уәкілетті орган: 
1) Отын-энергетика кешенін басқарудың бірыңғай мемлекеттік жүйесін қалыптастыру және оның жұмыс істеу тәртібін, оның ішінде шикі мұнай мен газ конденсатын, шикі газды және оны қайта өңдеу өнімдерін (тауарлық газды), уранды есепке алу жөніндегі ақпаратты жинауды, беруді, өңдеуді, сақтауды, пайдалануды және таратуды;
2) мұнай мен газ конденсатын, шикі газды және оны қайта өңдеу (тауарлық газ), уран өндіру өнімдерін барлау, өндіру және олардың айналымы саласындағы операцияларды жүзеге асыратын тұлғалардың есептерді ұсыну нысандары мен тәртібін; 
3) Отын-энергетика кешенін басқарудың бірыңғай мемлекеттік жүйесі арқылы мұнай мен газ конденсатын, шикі газды және оны қайта өңдеу (тауарлық газ), уран өндіру өнімдерін барлау, өндіру және олардың айналымы саласындағы операцияларды жүзеге асыратын тұлғалармен не олардың уәкілетті өкілдерімен өзара іс-қимыл жасауды, мемлекеттік қызметтер көрсету және мемлекеттік функцияларды атқару тәртібін айқындайды;
3. Отын-энергетика кешенін басқарудың бірыңғай мемлекеттік жүйесі:
1) жер қойнауы учаскелерін, жер қойнауын пайдаланушылар және жер қойнауын пайдалануға жасалған келісімшарттар туралы деректерді беру және түрлендіру және оларға толықтырулар енгізу;
2) электрондық ақпараттық және географиялық ақпараттық ресурстар;
3) геологиялық есептілікті тапсыру және геологиялық ақпаратқа  қол жеткізуді ұсыну; 
4) Мемлекеттік жер қойнауы қорының бірыңғай кадастрын және Жер қойнауын пайдаланудың бірыңғай платформасын қалыптастыру үшін қажетті, осы Кодекс бойынша мемлекеттік органдар арасында ашық қолжетімділік пен өзара іс-қимыл қамтамасыз етілетін өзге де мәліметтер бөлігінде Жер қойнауын пайдаланудың бірыңғай платформасымен интеграциялануға жатады.
4. Шикі мұнайды, газ конденсатын, шикі газды және оны қайта өңдеу өнімдерін (тауарлық газды) есепке алу аспабы деп шикі мұнайдың, газ конденсатының, шикі газдың және оны қайта өңдеу өнімдерінің (тауарлық газдың) сандық және сапалық сипаттамаларын айқындайтын және Қазақстан Республикасының өлшем бірлігін қамтамасыз ету саласындағы заңнамасына сәйкес қолдануға рұқсат берілген техникалық құрылғы, сондай-ақ нақты уақыт режимінде отын-энергетика кешенін басқарудың бірыңғай мемлекеттік жүйесінің операторына ақпарат беруді жүзеге асыратын бағдарламалық қамтылым танылады.»;
15)  145-бап алып тасталсын;
16) 186-бапта:
1-тармақ мынадай редакцияда жазылсын:
«1. Егер осы Кодексте өзгеше туындамаса, пайдалы қатты қазбаларды барлауға арналған лицензия бойынша барлау аумағы Қазақстан Республикасының кез келген аумағындағы блокты қамтуы мүмкін.»;
2-тармақтың 6) тармақшасы мынадай редакцияда жазылсын:
«6) осы Кодекстің талаптарына сәйкес пайдалы қатты қазбаларды барлау немесе өндіру салдарын жою жүргізілуі тиіс немесе жүргізіліп жатқан аумақ шегінде толық орналасқан блокқа қатысты;»;
17) 188-баптың 1-тармағының екінші бөлігі мынадай редакцияда жазылсын:
«Жіберілген хабарлама туралы мәліметтерді құзыретті орган ол өтініш берушіге жіберілген күннен бастап бес жұмыс күні ішінде Бірыңғай платформада орналастыруы тиіс.»;
18) 189-бапта:
мынадай мазмұндағы 4, 5 және 6-тармақтармен толықтырылсын:
«4. Пайдалы қатты қазбаларды барлау жөніндегі операцияларды жүргізу үшін қайтадан бос сол бір блокқа пайдалы қатты қазбаларды барлауға арналған лицензия беруге өтініштерді қарау кезінде өтініштің басымдылығы:
1) егер барлауға арналған лицензия беруге өтініштер Бірыңғай платформаның географиялық ақпараттық ресурсында орналастырылған және мемлекеттік жер қойнауы қорының бірыңғай кадастрына пайдалы қатты қазбаларды барлау жөніндегі операцияларды жүргізу мақсаттары үшін блок аумағын пайдалану мүмкіндігі туралы мәліметтер енгізілген күннен бастап он жұмыс күні ішінде берілсе, өтініш берушілер арасындағы аукцион қорытындысы бойынша;
2) егер аукцион өткізілмесе немесе өтініштер осы тармақтың 1) тармақшасында көзделген он күндік мерзім өткен соң берілсе, барлауға арналған лицензия беруге өтініштердің түсу кезектілігі тәртібімен айқындалады.
5. Аукцион өтініштерін құзыретті орган қарау нәтижесінде лицензия беруден бас тартылмаған өтініш берушілер арасында өткізіледі.
Аукцион пайдалы қатты қазбаларды барлау жөніндегі операцияларды жүргізу үшін қайтадан бос сол бір блокқа берілген өтініштерді қарау мерзімі аяқталған күннен бастап он бес жұмыс күнінен кешіктірілмей өткізіледі. Өтініштерді қараудың көрсетілген мерзімі осы баптың 4-тармағында көзделген он күндік мерзім аяқталғаннан кейінгі келесі күннен бастап есептеледі.
Аукцион құзыретті орган айқындайтын тәртіппен өткізіледі.
6. Құзыретті органға пайдалы қатты қазбаларды барлау жөніндегі операциялардың салдарын жою жөніндегі міндеттемелердің орындалуын тиісінше қамтамасыз етуді беруден басқа, аукцион қорытындысы бойынша қол қою бонусын төлеу пайдалы қатты қазбаларды барлауға арналған лицензия берудің шарты болады. Қол қою бонусын төлемеу және (немесе) барлау жөніндегі операциялардың салдарын жою жөніндегі міндеттемелердің орындалуын тиісті қамтамасыз етуді белгіленген мерзімде бермеу құзыретті органның лицензия беруден бас тартуына алып келеді.»;
19) 190-баптың 1-тармағы 9) тармақшадағы «сақтамаса, лицензия беруден бас тартады.» деген сөздер «сақтамаса;» деген сөзбен ауыстырылып, мынадай мазмұндағы 10) тармақшамен толықтырылсын:
«10) өтініш бергенге дейін бес жыл ішінде өтініш беруші, өтініш берушіні тікелей немесе жанама бақылайтын тұлға немесе ұйым, не өтініш берушінің бақылауындағы тұлға, немесе өтініш берушіні тікелей немесе жанама бақылайтын тұлғалар немесе ұйымдар осы Кодекске сәйкес өткізілген аукцион қорытындысы бойынша қол қою бонусын төлеу жөніндегі міндеттемесін орындамаса, лицензия беруден бас тартады.»;
20) 194-бапта:
5-тармақ мынадай редакцияда жазылсын:
«5. Барлау учаскесінде тау-кен массасын алуға немесе топырақты ауыстыруға тек қана сынама алу мақсатында және пайдалы қатты қазбалар саласындағы уәкілетті органға берілген барлау жоспарының көшірмесінде осы жұмыстар көрсетілген жағдайда ғана жол беріледі.
Күнтізбелік жыл ішінде іріктелген кез келген сынаманы зерттеу нәтижелері келесі есепті кезеңнен кешіктірілмей жыл сайынғы геологиялық есепке енгізілуге тиіс.
Барлау жоспарында қажетті мәліметтер болмаған кезде сынамаларды іріктеуді не геологиялық барлау қазбаларын (жыралар, шурфтар, траншеялар) жүргізуді жоспарлайтын жер қойнауын пайдаланушы барлау жоспарына тиісті өзгерістер енгізуге және оның көшірмесін жұмыстарды жүргізу басталғанға дейін пайдалы қатты қазбалар саласындағы уәкілетті органға ұсынуға міндетті.
Көрсетілген өзгерістерде мыналар қамтылуға тиіс:
1) жұмыс жүргізілетін жерде пайдалы қатты қазбалардың пайда болуы, минералдануы немесе ресурстары (болған кезде) туралы мәліметтер (пайдалы қатты қазбалардың түрі, контурлар және басқа да сипаттамалар);
2) геологиялық барлау қазбаларының саны, координаттары, параметрлері мен рекультивациялау мерзімдері;
3) сынамаларды зерттеу саны, массасы мен орны.»;
7-тармақ мынадай редакцияда жазылсын:
«7. Бір мың текше метрден асатын көлемде геологиялық барлау қазбалары кезінде тау-кен массасын алу және (немесе) топырақты ауыстыру, сондай-ақ барлау учаскесінде жартылай өнеркәсіптік технологиялық сынамаларды іріктеу жер қойнауын пайдаланушының өтініші бойынша берілетін пайдалы қатты қазбалар саласындағы уәкілетті органның рұқсатымен жүзеге асырылады.
Көрсетілген рұқсатты беру тәртібін пайдалы қатты қазбалар саласындағы уәкілетті орган айқындайды. 
Рұқсат:
1) рұқсат беруге арналған өтініш белгіленген талаптарға сәйкес келген;
2) бұрын жүргізілген жұмыстар жағдайында жер қойнауын пайдаланушы бұрын ұсынған геологиялық есептерде алдыңғы кезеңдерде сынамаларды іріктеу және олардың зерттеу нәтижелері болған;
3) барлау жөніндегі операциялардың салдарын жоюды қосымша қамтамасыз ету ұсынылған;
4) құзыретті тұлғаның қорытындысымен расталған, жартылай өнеркәсіптік технологиялық сынамаларды іріктемей пайдалы қатты қазбалардың ресурстарын анықтау мүмкін емес болған;
5) қоршаған ортаға әсерді бағалауды жүргізу қажеттілігінің жоқтығы туралы тұжырымды қамтитын, көзделіп отырған қызметтің әсерлерін скринингтеу нәтижелері туралы экологиялық рұқсат немесе қорытынды болған жағдайда берілуге жатады.
Осы тармаққа сәйкес берілген рұқсатсыз тау-кен массасын алуға және (немесе) топырақты ауыстыруға, сондай-ақ жартылай өнеркәсіптік технологиялық сынамаларды алуға, сол сияқты көрсетілген жұмыстарды рұқсат етілген көлемнен асырып жүргізуге тыйым салынады. Көрсетілген тыйым салуды бұзу барлау учаскесін оның мақсаты мен тағайындалуына қайшы пайдалану болып есептеледі және барлауға арналған лицензияны кері қайтарып алуға және осы Кодекстің 79-бабында көзделген жауаптылыққа алып келеді.»;
21) 277-бапта:
1-тармақ 3) тармақшадағы «153-баптың 2-тармағын қоспағанда, алғашқы ресми жарияланған күнінен кейін алты ай өткен соң қолданысқа енгізіледі.» деген сөздер «153-баптың 2-тармағын;» деген сөздермен ауыстырылып, мынадай мазмұндағы 4) тармақшамен толықтырылсын: ‎
«4) 2026 жылғы 1 маусымнан бастап қолданысқа енгізілетін 79-баптың 
4-тармағын қоспағанда, алғашқы ресми жарияланған күнінен кейін алты ай өткен соң қолданысқа енгізіледі.»; 
22) 278-бапта:
мынадай мазмұндағы 4-1-тармақпен толықтырылсын:
«4-1. Осы Кодекс қолданысқа енгізілген күнге дейін пайдалы қазбаларды мемлекеттік есепке алуда тұрған (бұрын мемлекеттік балансқа енгізілген) кең таралған пайдалы қатты қазбалар мен  уранды қоспағанда, 2028 жылғы 1 қаңтарға дейін жер қойнауында пайдалы қатты қазбалар қоры бар аумақтар бойынша жер қойнауы учаскелері аукциондар негізінде пайдалы қатты қазбаларды барлауға немесе өндіруге арналған лицензиялар бойынша берілуге жатады деп белгіленсін.
Осы аумақтар (аукцион аумақтары) мемлекеттік жер қойнауын басқару бағдарламасында:
осы Кодекстің 209-бабының талаптары ескеріле отырып, пайдалы қатты қазбаларды өндіру учаскелерін беру үшін бұрыш нүктелерінің географиялық координаттарымен;
осы Кодекстің 19-бабы 2-тармағының, 186-бабы 2 және 
3-тармақтарының талаптары ескеріле отырып, пайдалы қатты қазбаларды барлау учаскелерін беру үшін блоктармен айқындалуға жатады.
Пайдалы қатты қазбаларды барлау учаскесін беру үшін аукцион аумағы екі жүз блоктан аспауға тиіс.
Аукцион аумақтары және аукцион қорытындысы бойынша берілетін жер қойнауын пайдалануға арналған лицензияның түрі қорларды есептеудің ескіруі және оларды мемлекеттік есепке алуға (балансқа) енгізу, қорлардың шамасы және олардың өнеркәсіптік маңызы, оларды ұлғайту перспективалары және қосымша барлаудың (жете барлаудың)  орындылығы мен рентабельділігі ескеріле отырып, мемлекеттік жер қойнауы қорын басқару бағдарламасында  құзыретті органның конкурстық комиссиясының шешімі негізінде айқындалуға жатады. 
Осы тармаққа сәйкес аукцион аумақтарын айқындау осы Кодекстің 
24-бабына сәйкес жұмыстарды жүргізуде басымдықты айқындауды есепке ала отырып, кең таралған пайдалы қазбаларды өндіру жөніндегі операцияларды, көмірсутектер, жер қойнауын геологиялық зерттеу жөніндегі операцияларды және кен іздеушілікті жүргізу үшін жер қойнауын пайдалану құқықтарын беруге кедергі келтірмейді.   
Аукцион өткізу және оның қорытындысы бойынша пайдалы қатты қазбаларды барлауға немесе өндіруге арналған лицензия беру қағидаларын құзыретті орган айқындайды. 
Аукцион құзыретті органның конкурстық комиссиясының шешімі негізінде өткізіледі, оның құрамы мен қызметін құзыретті орган бекітеді. Конкурстық комиссия:
аукционда сауда-саттықты өткізудің электрондық нысанын айқындауға, аукцион шарттарына осы Кодекстің 191 және 208-баптарында көзделген міндеттемелерден басқа, берілетін лицензия бойынша қосымша міндеттемелерді, сондай-ақ лицензияны кері қайтарып алудың немесе көрсетілген қосымша міндеттемелерді бұзғаны үшін тұрақсыздық айыбын төлеудің қосымша негіздерін енгізуге құқылы. 
Егер аукцион қорытындысы бойынша пайдалы қатты қазбаларды барлауға арналған лицензияны беру көзделсе, онда кең таралған пайдалы қазбалар мен уранды қоспағанда, аукцион аумағында пайдалы қатты қазбалардың өнеркәсіптік санаттарының қорлары болуына байланысты аукцион шарттары мен барлауға арналған лицензиялар осы Кодекстің 
192-бабы 2-тармағының 3) тармақшасында көзделген мөлшерде барлау жөніндегі операцияларға жұмсалатын жыл сайынғы ең аз шығыстар бойынша міндеттемелерді қосымша қамтуға тиіс.
Егер аукцион қорытындысы бойынша пайдалы қатты қазбаларды өндіруге арналған лицензияны беру көзделсе, минералдық ресурстар және минералдық қорлар туралы жария есептіліктің қазақстандық кодексіне (KAZRC кодексі) сәйкес өндіру учаскесінде пайдалы қатты қазбалардың ресурстарын бағалауға дейін аталған лицензия бойынша пайдалы қатты қазбаларды өндіру жөніндегі операцияларды осы Кодекс қолданысқа енгізілгенге дейін есептелген және бұрын пайдалы қазбалардың мемлекеттік балансына енгізілген қорлардан жүргізуге жол беріледі. 
Аукцион өткізу қағидаларында белгіленетін өзге де талаптардан басқа, аукционға қатысуға:
барлау жөніндегі операцияларды жүргізу үшін аукцион аумағына енгізілген блоктардың жалпы санынан блоктардың кемінде үштен екі бөлігінде бірінші жыл ішінде барлау жөніндегі операцияларға жұмсалатын ең аз шығыстарды жабу үшін жеткілікті кәсіби және қаржылық мүмкіндіктері бар;
өндіру жөніндегі операцияларды жүргізу үшін аукцион аумағы алаңының кемінде үштен екі бөлігінде бір жыл ішінде өндіруге жұмсалатын ең аз шығыстарды жабу үшін жеткілікті кәсіби, техникалық және қаржылық мүмкіндіктері бар өтініш берушілер жіберілуге жатады. Өтініш берушінің көрсетілген талаптарға сәйкес келмеуі аукционға қатысуға рұқсат етуден бас тартуға негіз болады.
Аукцион өткізу туралы хабарландыру аукцион аумағы бойынша геологиялық ақпараттан ашық қолжетімділікті ұсына отырып, оны өткізу күніне дейін кемінде үш ай бұрын жариялануға тиіс. Аукцион шарттары қол қою бонусының бастапқы мөлшерін көздеуге тиіс. Қол қою бонусының неғұрлым көп мөлшерін ұсынған қатысушы аукцион жеңімпазы болып есептеледі. Аукцион қорытындысына Қазақстан Республикасының заңнамасында белгіленген тәртіппен шағым жасалуы мүмкін. 
Аукцион жеңімпазының қол қою бонусын төлемеуі құзыретті органның аукцион жеңімпазына және жеңімпазды тікелей немесе жанама бақылайтын тұлғаларға жер қойнауын пайдалануға арналған лицензияны беруден, сондай-ақ оларға жер қойнауын пайдалану құқықтарын беруге арналған аукциондарға қатысуға рұқсат етуден аукцион өткізілген күннен бастап бес жылдың ішінде бас тартуына алып келеді. Көрсетілген тұлғаларға бұл мерзім ішінде осы Кодекстің 45-бабына сәйкес жер қойнауын пайдалану құқығының және (немесе) жер қойнауын пайдалану құқығына байланысты объектілердің ауысуына оларды алған кезде рұқсат беруге де тыйым салынады. 
Қол қою бонусын төлеу жөніндегі міндеттемені орындау аукцион өткізу және оның қорытындысы бойынша лицензия беру қағидаларында көзделген тәсілдермен қамтамасыз етіледі. Көрсетілген қағидаларда міндеттемені қамтамасыз ету туралы келісімдердің үлгілік нысандары көзделуге тиіс. Қол қою бонусын төлеу бойынша қамтамасыз етуді енгізбеу аукционға қатысуға рұқсат етуден бас тартуға алып келеді. 
Егер аукционға қатысуға бірде-бір өтініш беруші жіберілмесе немесе аукцион өткізілетін күні аукционға бірде-бір қатысушы тіркелмесе, аукцион өткізілмеді деп танылады. Мұндай жағдайда аукцион осы тармақтың қолданылу мерзімі ішінде кемінде алты айдан кейін қайта өткізілуге тиіс. 
Егер аукционның сол бір аумағы бойынша пайдалы қатты қазбаларды өндіруге арналған лицензия беруді көздейтін аукцион екі рет өтпеді деп танылса, онда көрсетілген аумақ бойынша оны кейіннен блоктармен айқындауды ескере отырып, кемінде үш айдан кейін пайдалы қатты қазбаларды барлауға арналған лицензия беруді көздейтін аукцион өткізіледі. 
Егер аукционның сол бір аумағы бойынша пайдалы қатты қазбаларды барлауға арналған лицензия беруді көздейтін аукцион екі рет өтпеді деп танылса, көрсетілген аумақ осы тармақтың мақсаттары үшін мемлекеттік жер қойнауы қорын басқару бағдарламасынан алып тасталуы тиіс. 
Пайдалы қатты қазбаларды барлауға немесе тиісінше өндіруге арналған лицензиялар беру кезінде өткізілген аукциондардың қорытындылары бойынша барлау немесе өндіру учаскелерінің аумақтарына енгізілмеген аукциондар аумақтары да осы тармақтың мақсаттары үшін мемлекеттік жер қойнауы қорын басқару бағдарламасынан алып тасталуы тиіс. 
Көрсетілген мемлекеттік жер қойнауы қорын басқару бағдарламасынан аукцион аумағын алып тастау жағдайларында осы аумақтар шегінде пайдалы қатты қазбаларды барлау жөніндегі операцияларды жүргізу үшін жер қойнауын пайдалану құқығы осы баптың 6-тармағының ережелерін ескере отырып, осы Кодекстің тиісінше 27-тарауында көзделген тәртіппен беріледі.
Көзделген тәртіпті бұза отырып немесе аукцион жеңімпазын айқындауға әсер еткен анық емес мәліметтер негізінде өткізілген аукционды сот мүдделі тұлғаның талап қоюы бойынша жарамсыз деп тануы мүмкін. Аукционды жарамсыз деп тану аукцион қорытындысы бойынша берілген жер қойнауын пайдалануға арналған лицензияның жарамсыз болуына алып келеді.»;
5-тармақ мынадай редакцияда жазылсын:
«5. Уран өндіруден басқа, пайдалы қатты қазбалар жөніндегі тоқтатылған келісімшарт немесе пайдалы қатты қазбаларды барлауға және (немесе) өндіруге арналған тоқтатылған лицензия аумағы бойынша және кері қайтарып алынған лицензия бойынша келісімшарт аумағына жатқызылған аумақтағы жер қойнауы учаскесі осы тармақта белгіленген ерекшеліктер ескеріле отырып, осы баптың 4-тармағында көзделген тәртіппен өткізілетін аукцион қорытындысы бойынша пайдалы қатты қазбаларды барлау немесе өндіру жөніндегі операцияларды жүргізу үшін пайдалануға мынадай:
1) қол қою бонусын төлемеу негізінде осы баптың 4-тармағына сәйкес 
2023 жылғы 1 қаңтарға дейін өткізілген аукцион қорытындысы бойынша берілген лицензия жарамсыз деп танылған немесе кері қайтарып алынған;
2) осы баптың 7, 8 немесе 25-тармақтарына сәйкес берілген лицензия жарамсыз деп танылған немесе кері қайтарып алынған;
3) құзыретті орган осы Кодекс қолданысқа енгізілгенге дейін жасалған пайдалы қатты қазбаларды барлауға, бірлескен барлауға және өндіруге, арналған келісімшартты жарамсыз деп таныған, ұзартпаған немесе мерзімінен бұрын тоқтатқан жағдайларда беріледі.  
Мұндай жағдайда осы Кодекстің 70-бабында көзделген, мемлекеттік жер қойнауы қорын басқару бағдарламасы тиісті күнтізбелік жыл ішінде қайта бекітілуге жатады және шегіндегі жер қойнауы учаскелері аукциондар қорытындылары бойынша берілуге жататын жаңа аумақтар тізбесі мен олар туралы мәліметтер айқындалуға тиіс.  
Аукцион тоқтатылған немесе жарамсыз деп танылған лицензия немесе келісімшарт бойынша тиісті аумақ мемлекеттік жер қойнауы қорын басқару бағдарламасына енгізілген күнтізбелік жыл ішінде өткізілуге тиіс. Аукцион өткізу туралы хабарландыру мен оны өткізу күні арасындағы мерзім кемінде екі айды құрауға тиіс. Егер осы бөліктің ережесін ескере отырып, тиісті күнтізбелік жыл ішінде аукцион өткізу мүмкін болмаса, онда аукцион келесі күнтізбелік жылда өткізілуге тиіс.
Аукцион қорытындысы бойынша берілген лицензиялардың барлау немесе өндіру учаскелерінің аумақтарына енгізілмеген аукциондар аумақтары бөлігінде пайдалы қатты қазбаларды барлау немесе өндіру жөніндегі операцияларды жүргізуге арналған жер қойнауын пайдалану құқықтары Кодекстің 231-бабы ескеріле отырып, 187 және 204-баптарына сәйкес кейіннен берілуге тиіс. 
Егер пайдалы қатты қазбаларды барлауға немесе өндіруге арналған лицензия берілмесе, қолданысы тоқтатылған келісімшарт бойынша жер қойнауын пайдалану құқығын иеленуші болып табылатын тұлға осы Кодексте көзделген тәртіппен жер қойнауын пайдалану жөніндегі операциялардың салдарын жоюға міндетті.
Аукционға шығарылған жер қойнауы учаскесінде пайдалы қатты қазбаларды барлауға немесе өндіруге арналған лицензия берілген жағдайда, қолданысы тоқтатылған келісімшарт бойынша жер қойнауын пайдалану құқығын иеленуші болып табылатын тұлға пайдалы қатты қазбаларды барлауға немесе өндіруге тиісті лицензия берілген күннен бастап бір ай ішінде жаңа жер қойнауын пайдаланушыға қолданысы тоқтатылған келісімшарт бойынша жер қойнауын пайдалану салдарын жою үшін қалыптастырылған тарату қоры және өзге де мүлік бойынша қаражатты немесе құқықтарды беруге міндетті. 
Тиісті жер қойнауы учаскесінде жер қойнауын пайдалану жөніндегі операциялардың салдарын жою жөніндегі міндеттемелер осы Кодекске сәйкес барлау немесе өндіру салдарын жоюды қамтамасыз ету ұсынылғаннан кейін аукцион жеңімпазына толық көлемде ауысады.
Осы Кодекстің 186-бабы 2-тармағы 6) тармақшасының және 204-бабы 
2-тармағы 4) тармақшасының ережелері осы тармаққа сәйкес жер қойнауын пайдалануға арналған лицензияларды аукцион нәтижесінде беру кезінде қолданылмайды.»;
6-тармақ мынадай редакцияда жазылсын: 
«6. Осы Кодекстің 186 және 187-баптарына сәйкес пайдалы қатты қазбаларды барлауға арналған лицензияларды беру үшін мемлекеттік жер қойнауы қорын басқару бағдарламасына енгізілмеген және осы баптың 
4-1-тармағы бірінші бөлігінің 1) тармақшасы мен 5-тармағында көрсетілген аумақтарға жатпайтын блоктарға әртүрлі өтініш берушілер берген лицензия беруге екі және одан да көп өтініш бойынша басымдық осы Кодекстің 
189-бабының 4, 5, 6 және 7-тармақтарының ережелері бойынша айқындалады деп белгіленсін.»;
7-тармақ мынадай редакцияда жазылсын:
«Өнеркәсіптік-инновациялық (индустриялық-инновациялық) жобаның негізінде және оны іске асыру үшін берілген жер қойнауын пайдалану құқығы онымен ортақ мақсатпен байланысты және осындай жоба бойынша құрылыс және (немесе) жаңғырту объектісінің тағдырына сай келеді деп белгіленсін. Өнеркәсіптік-инновациялық қызмет субъектісі болып табылатын тұлғаға өнеркәсіптік-инновациялық жоба бойынша тиісті құрылыс және (немесе) жаңғырту объектісіне құқықтар ауысқан кезде аталған жер қойнауын пайдалану құқығы тек осы тұлғаға ауыса алады. 
Осы Кодекстің тиісінше 191-бабында немесе 208-бабында көзделген шарттардан басқа, осы тармаққа сәйкес берілген пайдалы қатты қазбаларды барлауға немесе өндіруге арналған лицензияның шарттары мыналарды:  
1) өнеркәсіптік-инновациялық қызмет субъектісінің 
өнеркәсіптік-инновациялық жобаны іске асыру бойынша міндеттемелерін;
2) өнеркәсіптік-инновациялық қызмет субъектілерінің өндірістік қызметінің (технологиялық процесінің) мұқтажы үшін басым тәртіппен өндірілген пайдалы қатты қазбаларды жеткізу жөніндегі міндеттемелерді көздеуге тиіс.
Өнеркәсіпті мемлекеттік ынталандыру саласындағы құзыретті орган өнеркәсіптік-инновациялық жобаның көзделген мерзімдерде тиісінше іске асырылуына мониторинг жүргізеді және бұл туралы мәліметтерді құзыретті органға жыл сайын отызыншы сәуірден кешіктірмей береді. Жер қойнауын пайдаланушы осы тармақтың ережелеріне сәйкес берілген жер қойнауы учаскесінде тиісті өнеркәсіптік-инновациялық жоба бойынша өндірістік объектіні пайдалану басталғанға дейін пайдалы қазбаларды өндіруді бастауға құқылы емес.
Осы тармаққа сәйкес берілген барлауға немесе өндіруге арналған лицензия осы тармақтың төртінші бөлігінде көзделген міндеттемелер орындалмаған жағдайда, осы Кодекстің тиісінше 200-бабында немесе 
221-бабында көзделген негіздерден басқа  кезде кері қайтарып алынуы мүмкін.»;
мынадай мазмұндағы 7-1-тармақпен толықтырылсын:
«7-1. «Өнеркәсіптік саясат туралы» Қазақстан Республикасының Заңына сәйкес индустрияландырудың бірыңғай картасына енгізілген, қызметі (технологиялық процесі) жер қойнауын пайдаланумен байланысты, құны республикалық бюджет туралы заңда белгіленген және тиісті қаржы жылының 
1 қаңтарында қолданыста болатын айлық есептік көрсеткіштің 14 500 000 еселенген мөлшерінен асатын өнеркәсіптік-инновациялық жобаларды іске асыратын өнеркәсіптік-инновациялық қызмет субъектілері осы тармақта көзделген ерекшеліктерді ескере отырып, осы Кодекстің 70-бабының 
3-тармағының 2) тармақшасында көзделген аумақ шегінде орналасқан жер қойнауы учаскесін уранды немесе көмірді қоспағанда, пайдалы қатты қазбаларды барлау немесе өндіру жөніндегі операцияларды жүргізу үшін алуға құқылы.
Аталған құқықты осы тармақ күшіне енген күннен бастап бес жыл ішінде өнеркәсіптік-инновациялық қызмет субъектілері іске асыруы мүмкін.
Көрсетілген аумақ бойынша пайдалы қатты қазбаларды барлауға немесе өндіруге арналған лицензияны беру туралы өтініш аукцион өткізу туралы тиісті хабарландыруға дейін кез келген уақытта берілуі мүмкін. Бұл жағдайда аталған аумақ бойынша аукцион өткізілмейді.
Осы тармаққа сәйкес берілген пайдалы қатты қазбаларды барлауға немесе өндіруге арналған лицензияны беру туралы өтінішке осы Кодекстің 
187 немесе 204-бабында көзделген құжаттардан басқа мыналар қоса беріледі:
Қазақстан Республикасының Президентімен келісілген және өтініш берушінің өндірістік қызметі (технологиялық процесі) жер қойнауын пайдаланумен байланысты екенін растайтын Өнеркәсіптік саясат жөніндегі ведомствоаралық комиссияның шешімі; 
өтінім берушінің ұсынылған өнеркәсіптік-инновациялық жобаны мәлімделген құнында іске асыру бойынша қаржылық мүмкіндіктерінің бар екендігін растайтын мынадай құжаттардың кез келгені:
Standard and Poor's рейтингтік агенттігінің «BB-» деңгейінен төмен емес немесе Moody's, FitchRatings рейтингтік агенттіктерінің шәкілдері бойынша ұқсас деңгейдегі ең төменгі кредиттік рейтингі бар шетелдік банктің, екінші деңгейдегі банктің, Қазақстан Республикасының ұлттық даму институтының және (немесе) акциялары бағалы қағаздардың ұйымдастырылған нарығында айналымда болатын ұйымның кепілдігі;
ұсынылған өнеркәсіптік-инновациялық жобаны іске асыруға қарызды мақсатты пайдалана отырып, көрсетілген ұйымдардың кез келгенімен қарыз шарты; 
Қазақстан Республикасының екінші деңгейдегі банкіндегі банктік шот бойынша ақша қалдығы мен қозғалысы туралы үзінді көшірме.
Өнеркәсіптік-инновациялық қызмет субъектілерінің өндірістік қызметін (технологиялық процесін) жер қойнауын пайдалануға байланысты қызмет (технологиялық процесс) деп тану тәртібін Қазақстан Республикасының Үкіметі айқындайды.
Өнеркәсіптік-инновациялық (индустриялық-инновациялық) жобаның негізінде және оны іске асыру үшін берілген жер қойнауын пайдалану құқығы онымен жалпы мақсатпен байланысты және осындай жоба бойынша құрылыс және (немесе) жаңғырту объектісімен қатар жүреді.
Көрсетілген жер қойнауын пайдалану құқығы Қазақстан Республикасының Президентімен келісілген Өнеркәсіптік саясат жөніндегі ведомствоаралық комиссияның шешімі бойынша оған 
өнеркәсіптік-инновациялық жоба бойынша тиісті құрылыс және (немесе) жаңғырту объектісіне құқықтар ауысқан және оған осы тармақтың сегізінші бөлігінде көзделген міндеттемелер ауысқан кезде ғана 
өнеркәсіптік-инновациялық қызмет субъектісі болып табылатын тұлғаға ауыса алады.
Осы тармаққа сәйкес берілген пайдалы қатты қазбаларды барлауға немесе өндіруге арналған лицензияның талаптары, осы Кодекстің 191-бабында немесе 208-бабында көзделген талаптардан бөлек мынадай міндеттемелерді көздеуге тиіс:
1) міндеттеме ретінде іске асыруға жататын және қайта бөлудің орташа деңгейінен кем емес тауар өндіруді көздейтін жаңа өнеркәсіптік-инновациялық жобаның параметрлерін көрсету;
2) жобаны іске асыру жылдары мен мерзімі бойынша жиынтығында республикалық бюджет туралы заңда белгіленген және лицензия берілген жылдың 1 қаңтарында қолданыста болатын айлық есептік көрсеткіштің 
14 500 000 еселенген мөлшерінен астам соманы құрайтын 
өнеркәсіптік-инновациялық жобаны іске асыруға арналған қосымша жыл сайынғы ең төменгі шығыстарды көрсету; 
3) өнеркәсіптік-инновациялық жобаны іске асырудың аралық және шекті мерзімі;
4) тиісті өңірдің орташа статистикалық көрсеткішінен жоғары деңгейде жалақының орташа айлық мөлшерін төлеу жөніндегі міндеттемелер;
5) «Өнеркәсіптік саясат туралы» Қазақстан Республикасының Заңына сәйкес өңдеуші өнеркәсіп кәсіпорындарының ішкі нарығының қажеттіліктерін өнеркәсіптік-инновациялық жобасының өнімімен қамтамасыз ету жөніндегі міндеттемелер;
6) өнеркәсіптік-инновациялық жоба шеңберінде барлық өндірілген пайдалы қатты қазбаларды қайта өңдеу жөніндегі міндеттемелер;
7) жер қойнауын пайдалану жөніндегі операцияларды жүргізу және өнеркәсіптік-инновациялық жобаны іске асыру кезінде пайдаланылатын тауарлардағы елішілік құндылықтың ең аз үлесін қамтамасыз ету жөніндегі міндеттемелер; 
8) осы бөлімнің 1) - 7) тармақшаларында көзделген шарттар орындалмаған жағдайда лицензияны кері қайтарып алу бойынша қосымша негіздеме.
Өнеркәсіпті мемлекеттік ынталандыру саласындағы уәкілетті орган көзделген мерзімдерде өнеркәсіптік-инновациялық жобаның тиісінше іске асырылуына мониторинг жүргізеді және тиісті мәліметтерді құзыретті органға жыл сайын есепті жылдан кейінгі жылдың отызыншы сәуірінен кешіктірмей ұсынады. 
Жер қойнауын пайдаланушы осы тармақтың ережелеріне сәйкес берілген жер қойнауы учаскесінде тиісті өнеркәсіптік-инновациялық жоба бойынша көзделген өндірістік объектіні пайдалану басталғанға дейін пайдалы қазбаларды өндіруге кірісуге құқылы емес.
Осы тармаққа сәйкес берілген барлауға немесе өндіруге арналған лицензия, осы Кодекстің тиісінше 200-бабында немесе 221-баптарында көзделген негіздерден бөлек, осы тармақтың жетінші бөлігінде көзделген міндеттемелер орындалмаған жағдайда қайтарып алынуы мүмкін.».
2-бап. Осы Заң алғашқы ресми жарияланған күнінен кейін күнтізбелік алпыс күн өткен соң қолданысқа енгізіледі.

